
даволаш, педиатрия, тиббий педагогика, олий ҳамширалик иши факультетларининг 

талабалари иштирок этиб, келажакда улар ижтимоий ҳаётда ҳар хил тоифадаги беморлар 

билан ишлашларига тўғри келади. Бу эса ўз навбатида алоҳида тайёргарлик ишларини олиб 

боришни тақозо қилади. Масалан педиатрия факультети талабаларининг иш фаолияти 

даволаш факультети талабалариникидан фарқли ўлароқ бўлиб, унда ёш болалар билан 

бўладиган муносабатда катталарникига нисбатан ўзгача эътибор талаб қилинишига ва янада 

чуқурроқ билимга эга бўлишга сабаб бўлади. Худди шундай шифокор билан ҳамшира ҳамда 

шифокор-бемор ва ҳамшира-бемор муносабатлари амалиётда бир-биридан фарқланади. Ҳар 

бир факультет талабаларининг ижтимоий ҳаётдаги роли тиббиёт соҳасида алоҳида ўринни 

тутади.  

Юқоридагиларни инобатга олган холда, бўлажак шифокорларнинг касб эгаллаши ва 

яхши билимга эга бўлишликларини таъминлаш мақсадида энг муҳим вазифалардан бири – 

талабаларнинг ўқув мотивларини текширишга оид методикаларни тўғри танлаб, ишлаб 

чиқиб, уларни тажрибада ўринли тарзда қўллашдир. Ана шу мураккаб вазифани амалга 

ошириш ҳар хил хусусиятли изланиш ишларини кетма-кетлик билан олиб боришни тақозо 

қилади.  

 

ТИББИЁТ ИНСТИТУТИ ТАЛАБАЛАРИНИНГ ТАЪЛИМ ОЛИШ ЖАРАЁНИДА 
ЎҚУВ МОТИВАЦИЯСИНИНГ АҲАМИЯТИ 

Бекмиров Т.Р. 
Тошкент Тиббиёт Академияси, Тошкент, Ўзбекистон 

Талабанинг якка ва турли гуруҳлар доирасида ўзини тутиши, хулқ-атвори, мавқеи, 

унга ўзига хос гуруҳий таъсирлар, гуруҳдаги шахслараро муносабатлар, лидерлик, гуруҳий 

тазйиққа берилувчанлик каби қатор ҳодисаларни ўрганиш таълим олиш жараёнини 

ташкиллаштиришда муҳим аҳамият касб этади. Бундан ташқари бу жараён турли омилларга 

боғлиқ бўлиб, уларга ўзаро ҳамжиҳатлилик, педагогнинг роли, ота-онанинг таъсири, 

ўзларида пайдо бўлган асосий руҳий ҳолатлар, алоқа шакллари, ишонтириш, сезги, дўстлик, 

ўз-ўзини қаноат топтириш, шунингдек атроф-дунёнинг руҳиятга таъсири ҳам киради.  

Тиббиёт институти талабаларининг билим эгаллашларида ўқув жараёнининг 

шакллари муҳим аҳамият касб этади. Дарсни олиб борилиши турли омилларга боғлиқ бўлиб, 

дарс йўлбошчиси сифатида, педагогдан катта маъсулият ва тажриба бўлишлигини талаб 

қилади. Яхши билим ва тажрибага эга бўлган педагог фанни ўтилишида талабаларга мавзуга 

нисбатан нафақат қизиқиш ўйғота олади, балки керакли кўникмаларни ҳосил қилишда 

етакчи ўрин эгаллайди. Бунда у албатта ҳар бир талабани руҳий ҳолатига (қўрқув, 

хурсандчилик, бетоблилик, ҳафа бўлиш ва бошқалар) эътибор берган ҳолда дарс ўтишига 

тўғри келади, акс холда яхши натижага эриша олмайди. 

 Шу билан бир қаторда талабаларни билим эгаллашларида ижтимоий ҳолатлар ва 

таҳсил олинаётган гуруҳнинг ҳам маълум даражада таъсири бўлиб, буни аниқлаш мақсадида 

«Талабаларнинг гуруҳдаги фаоллигини аниқловчи ижтимоий-психологик сўровнома» орқали 

таҳлил қилинди. Бунинг учун тадқиқотнинг натижаларини янада ишончли бўлиши 

мақсадида саволноманинг икки хил варианти ишлаб чиқилди ва биринчи вариант саволнома 

20 та қисман таркиб топиб, 1-2-3 босқич талабаларининг турли факультетларидан 342 

нафари иштирок этишди.  

Уни амалга ошириш борасида олинган натижалардан гуруҳнинг билимларни 

ўзлаштиришга таъсири, фаол талабанинг таълим жараёнидаги тенгдошларига таъсири, гуруҳ 

аъзоларининг фанларни ўзлаштиришдаги ўзаро ҳамжиҳатлиги, уларнинг гуруҳнинг умумий 

мавқеини қадрлашдаги курашувчанликлари, гуруҳда талабаларнинг билимларни 

ўзлаштиришда ўзаро қўллаб-қувватлаш анъанаси,ўқитувчиларнинг талабаларни 

ўзлаштиришидаги таъсири ва улар талабаларнинг фанларни ўзлаштириш жараёнида қўллаб-

қувватлашлари, уларнинг ўзаро ҳамкорлиги ва ёрдам кўрсатиш гуруҳининг ташкил 


